
itihAsopaniShat

இதிஹாஸோபநிஷத்

ௐ வ்ரு’ஷாத³ர்விகுலꣳ ஹ வை ஶிபி³குலம் ப³பூ⁴வ । தஸ்யாயமிதிஹாஸ:

குலவித்³யா ப³பூ⁴வ । தத்³யோ ஹ ஸ்மேமமதீ⁴தே ஸ ஹ ஸ்மை ராஜா ப⁴வதி ।
ஸ கிஞ்சித்ப்ராப்யாந்தர்ஹித: । ஸோऽப்³ரவீத் । யோ மாமிதிஹாஸ க்³ராஹயேத் ।
வரமஸ்மை த³த்³யாமிதி । ததோ ப்³ராஹ்மண: ஸம்யோக³ம் ஸம்யுயுஜே ।
தமாதி³த்யாத்
புருஷோ பா⁴ஸ்கரவர்ணோ நிஷ்க்ரம்ய ஸ ஏநம் க்³ராஹயாஞ்சகார । தமப்ரு’ச்ச²த் ।
கோऽஸீதி வா வ்ரு’ஷாத³ர்விரிதி । தஸ்மாத்³ய இமமிதிஹாஸமதீ⁴தே ।
ஆதி³த்யலோகே
ஸ காமசாரோ ப⁴வதி । தஸ்மாத்³ய இமமிதிஹாஸமுபநீதோ மாணவகோ
க்³ரு’ஹ்ணீயாத் ।
க்³ரு’ஹீத்வாऽத² ப்³ராஹ்மணாஞ்ச்²ராவயேத் । மேதா⁴வீ ப⁴வேத் । வர்ஷஶதம் ச
ஜீவேத் ।ஷட³ங்க³ம் ச வேத³மவாப்நுயாத் । தஸ்மாத்³ய இமமிதிஹாஸம் பட²ந்
பித்ரு’ப்⁴ய உத³காஞ்ஜலிம் த³த்³யாத் । அபூபகூலா நத்³ய:ஸர்பிஷ்பாயஸகர்த³மா
உபதிஷ்டே²ரந் । தஸ்மாத்³ய இமமிதிஹாஸம் பட²ந் பித்ரு’ப்⁴ய: ஶ்ராத்³த⁴ம்
த³த்³யாத் । தத்³யதா²ஸ்தூ²லயா க³யாஶ்ராத்³த⁴ம் க்ரு’தம் ப⁴வேத் ।ஸ்வதா⁴ ஸஹ
பித்ரூ’ணாம் । ஏவமஸ்ய பித்ரூ’ணாமநந்தா த்ரு’ப்திர்ப⁴வதி । ய ஏவம் வேத³ ।
ஸோऽயமிதிஹாஸ: த⁴ந்ய: புண்ய: புத்ரீய: பஶவ்ய ஆயுஷ்ய:ஸ்வர்க்³ய: ।
ஸார்வகாலிகஸர்வப⁴யப்ரமோக்ஷண: । நாதி⁴ப்⁴யோ ப⁴யம் ப⁴வதி । ந
சோரேப்⁴ய: । ந ரக்ஷோப்⁴ய: । நாத்⁴வநி ப்ரமீயதே । நாப்ஸு ப்ரமீயதே ।
நாக்³நௌ ப்ரமீயதே । நாப்ஸு ந ஶஸ்த்ரேண வத்⁴யதே । நாநபத்ய: ப்ரமீயதே ।
ஸாயம் ப்ரயுஞ்ஜாநோ தி³வஸக்ரு’தம் பாபம் நாஶயதி । ப்ராத: ப்ரயுஞ்ஜாநோ
ராத்ரிக்ரு’தம் பாபம் நாஶயதி ।ஸாயம்ப்ராத: ப்ரயுஞ்ஜாந: பாபோऽபாபோ ப⁴வதி ।
பாபபா⁴ஜோ ஹி ஶ்ரோரூ’ணாமநஸூயாவதாம் பாபாꣳஶ்சாபக்ராமந்தி । ஏகஶதம்
சாந்யே ஸாத⁴வ ஆக³மா: । ஏதாவதீ பரிபா⁴ஷா । அத ஊர்த்⁴வம் வித்³யாத் ।
ஜிஹ்வா ரஸம் விஜாநாதி ஹ்ரு’த³யம் வேத³யத் ப்ரியம் ।
சக்ஷுர்தி³ஷ்ட:ஸாக்ஷிபா⁴கோ³ மநஸா ஸாது⁴ பஶ்யதி ॥

மநஸா வாசம் நயதி சக்ஷுஷா மீயதே ஜக³த் ।
பூ⁴தஸ்ய கர்ணௌ ஶ்ரோதாராவந்நம் ப்ராணேந ஸம்மிதம் ॥
அந்நம் ப்ராணோ வ்ரு’ஷாத³ர்வி: பர்ஜந்யோ த³த்தவாந்மஹத் ।
அக்³நிஶ்ச ஹவ்யவாஹநஸ்ததி³த³ம் கா³வ இத்³த⁴வி:॥
வித்தம் ப³ந்து: ⁴ ப்ரஜாதந்து: கர்மரூபம் ப்³ரு’ஹத்ஸகா² ।
ப்ரஜ்ஞா ப்ரதிஷ்டா² தந்தூநாமிஷ்டாபூர்தே பராயணம் ॥
ஸத்யம் வத³ந்த்யந்ரு’தமுத்³வஹந்தி க்ஷீரம் பிப³ந்தி மது⁴ தே பிப³ந்தி ।
ஸோமம் பிப³நயம்ரு’தேந ஸார்த⁴ம் ம்ரு’த்யோ: பரஸ்தாத³ம்ரு’தா ப⁴வந்தி ॥
யே ப்³ராஹ்மணாப்³ரஹ்மசர்யம் சரந்த்யதோ²க²ல்வாஹுர்வேத³ஸம்மிதோऽயமிதிஹாஸ:

॥
த⁴ர்மம் சரதி நாத⁴ர்மம் ஸத்யம் வத³தி நாந்ரு’தம் ।
தீ³ர்க⁴ம் பஶ்யதி மா ஹ்ரஸ்வம் பரம் பஶ்யதி மாऽபரம் ॥
ரு’சோ ஹ யோ வேத³ஸ வேத³ தே³வாந் யஜூம்ஷி யோ வேத³ஸ வேத³ யஜ்ஞம் ।
ஸாமாநி யோ வேத³ஸ வேத³ஸர்வம் யோ மாநஸம் வேத³ஸ வேத³ ப்³ரஹ்ம ॥
ய: க்ரௌத்³த⁴வ்யேந க்ருத்³த⁴ஸ்திஷ்ட²தி ஸௌऽதிவாசம் ச தீ³க்ஷயதி ।
யோऽதிவாசம் நயதி ஸ வை ஸர்வம் த்³விஜ: க²லு மாநஸம் வேதே³தி ந: ஶ்ருதம் ॥
தபோऽவதி: ⁴ பரமா ப்³ராஹ்மணஸ்ய ஶ்ரத்³தா⁴ மாதா பிதரம்ஸத்யமாஹு: ।
யோக³ஆத்மா சரணமஸ்ய ப³ந்து⁴ர்த³ம: ப்ரதிஷ்டா² விது³ஷோ ந பூ⁴மிம் ॥
து:³க²ம் ஜந்ம ஜரா து:³க²ம் து:³க²ம் ம்ரு’த்யு: புந: புந: ।
ஸம்ஸாரமண்ட³லம் து:³க²ம் பச்யந்தே யத்ர ஜந்தவ:॥
யோ ப்³ராஹ்மண: பாபக்ரு’த் மந்த்ரக்ரு’ச்ச ஸ ஜீவதி ।
ப்³ரஹ்மண்யோ ப்³ரஹ்மக்ரு’ச்ச²ஶ்வத் ப்³ரஹ்மலோகே மஹீயதே ॥
த்ரு’ணாநி ஹீச்ச²ந்தி குஶத்வமேவ வ்ரு’க்ஷா யூபத்வம் பஶவஶ்ச கோ³த்வம் ।
ஸர்வா: ப்ரஜா ப்³ராஹ்மணத்வம் நரேந்த்³ர ந ப்³ராஹ்மணத்வாத் பரமஸ்தி கிஞ்சித் ॥
ஶதாஹாவஶதஶர: ஶதஶக்ரரு’ஜீஷிணாம் ।
ஶதம் ப்³ரஹ்ம தபஸ்விநாம் கூபோऽரண்யஸ்ய திஷ்ட²தி ॥
ரு’தேநாபிஹிதா கு³ஹா ஶ்ருதேநாபிஹிதா கு³ஹா ।

ஸ்ம்ரு’தேநாபிஹிதா கு³ஹா ஶமேநாபிஹிதா கு³ஹா ॥
த³மேநாபிஹிதா கு³ஹா ஸத்யேநாபிஹிதா கு³ஹா ।
ஆத்மநாபிஹிதா கு³ஹா ப்³ரஹ்மணாபிஹிதா கு³ஹா ॥
ப்³ரஹ்மந்நிதி⁴ம் மநஸா வேத³யந்த: பஶ்யந்தோ கு³ஹ்யமபரம் பரம் ச ।
அநத்⁴வகா³அத்⁴வஸு பாரயிஷ்ணவ: ப்³ராஹ்மணாஸ்து ஸத்³ரு’ஶா:ஸூர்யேண ॥
ய: ச்ச்²ராத்³தா⁴நி குருதேऽஸங்க³தாநி ந தே³வயாநேந பதா²ஸ யாதி ।
பரிமுக்தம் பிப்பலம் ப³ந்த⁴நாதி³வ ஸ்வர்கா³ல்லோகாச்ச்யவதேऽஶ்ராத்³த⁴மித்ர:॥
யோ யஜ்ஞஸ்ய ப்ரஸாத⁴ந: தந்துர்தே³வேஷ்வாஹுத: । தமாஹுதமஶீமஹி ।
நாவேத³விந்மநுதேத³ம் ப்³ரு’ஹந்தம் ।ஸர்வாநுபு⁴மாத்மாநꣳஸம்பராயே । ஏஷ
நித்யோ மஹிமா ப்³ராஹ்மணஸ்ய । ந கர்மணாவர்த⁴தே நோ கநீயாந் ।தஸ்யைவாத்மா
பரவித்தம் விதி³த்வா । ந கர்மணா லிப்யதே பாபகேந ॥
அக்³நிஹோத்ரம் ப³லீவ்ரு’த்³தா:⁴ காலே சாதிதி²ராக³த: ।
பா³லாஶ்ச குலவ்ரு’த்³தா⁴ஶ்ச நிர்த³ஹந்த்யவமாநிதா:॥
ஸம்போ⁴ஜநீ நாம பிஶாசபி⁴க்ஷா நைஷா பித்ரூ’ந் க³ச்ச²தி நோத தே³வாந் ।
இஹைவ ஸா சரதி க்ஷீணபுண்யா ஶாலாந்தரே கௌ³ரிவ நஷ்டவத்ஸா ॥
ஶூத்³ராயாம் ஸ்ரு’ஜதே ரேத: ஶ்ராத்³த⁴ம் பு⁴க்த்வாऽத² யோ த்³விஜ: ।
ஸ ஶூத்³ரயோநிஸஞ்சி²ந்நம் ரேதஸா ஸிஞ்சதே பித்ரு’ந் ॥
ய: காமமோஹித: ஶூத்³ர்யாம் புத்ரமுத்பாத்³யதே த்³விஜ: ।
யாவது³த்பாத்³யதே பூ⁴மௌ தாவத்திஷ்டே²த் ஸுதா³ருணே ॥
அஶ்ரோத்ரியம் ப்³ராஹ்மணம் போ⁴ஜயாநஸ்ய ஷோட³ஶ ஶ்ராத்³தா⁴நி பிதரோ ந
பு⁴ஞ்ஜதே ।
ததோ நிராஶா: பிதரோ ப⁴வந்தி ஸேந்த்³ரா:ஸ்ம தே³வா: ப்ரஹரந்தி வஜ்ரம் ॥
யாவத: க²லு பிண்டா³ந் ஸ ப்ராஶ்நந்தி ஹவிஷோ ந்ரு’ச: ।
தாவத: ஶூலாந் க்³ரஸதி ப்ராப்ய வைவஸ்வதம் யமம் ॥
சி²ந்த³ந்தி தா³த்ரு’ஹஸ்தம் ச ஜிஹ்வாக்³ரமிதரஸ்ய ச ।
மந்த்ரபூதம் து யச்ச்²ராத்³த⁴மமந்த்ராய ப்ரயச்ச²தி ॥
நியுக்தஸ்து யதி: ஶ்ராத்³த⁴ம் தே³வே வா மாம்ஸமுத்ஸ்ரு’ஜேத் ।
யாவந்தி பஶுரோமாணி தாவந்நரகம்ரு’ச்ச²தி ॥

யதே²ரிணே பீ³ஜமுப்தம் நரேந்த்³ர நாஸ்ய வப்தா லப⁴தே பீ³ஜபா⁴க³ம் ।
ஏவம் ஶ்ராத்³த⁴மப்ரதிஷ்டி²தம் விநஶ்யதி ॥
ஶ்ராத்³த⁴ம் த³த்த்வா ச பு⁴க்த்வா ச ஸங்க³மம் ந ஸமாசரேத் ।
பிதரஸ்தஸ்ய தந்மாஸம் ப⁴வந்தே ரேதபோ⁴ஜநா:॥
ஶ்ராத்³த⁴ம் த³த்த்வா ச பு⁴க்த்வா ச ஸபங்க்தி:ஸஹபோ⁴ஜநம் ।
ஷண்மாஸாந் பிதரோऽஶ்நந்தி கர்துருச்சி²ஷ்டபோ⁴ஜநம் ॥
ஶ்ராத்³த⁴ம் பு⁴க்த்வா புந: ஶ்ராத்³த⁴ம் பு⁴ஞ்ஜீயால்லோப⁴மோஹித: ।
நஷ்டம் ப⁴வதி தச்ச்²ராத்³த⁴ம் ரௌரவம் நரகம் வ்ரஜேத் ॥
ஶ்ராத்³த⁴ம் த³த்த்வா ச பு⁴க்த்வா ச பா⁴ரமுத்³வஹதே த்³விஜ: ।
பிதரஸ்தஸ்ய தந்மாஸம் ப⁴வந்தே பா⁴ரபீடி³தா:॥
ஶ்ராத்³த⁴ம் த³த்த்வா ச பு⁴க்த்வா ச அத்⁴வாநம் யோऽதி⁴க³ச்ச²தி ।
பிதரஸ்தஸ்ய தந்மாஸம் ப⁴வந்தே பாம்ஸுபோ⁴ஜநா:॥
அநக்³நிகஸ்ய வேதோ³ऽக்³நிர்வேத³ஹீநோऽப்யநக்³நிக: ।
ஸாக்³நிகோऽப்யநதீ⁴த:ஸ்யாத் ஸ ஏஷோऽநக்³நிக:ஸ்ம்ரு’த:॥
ஸ்த்ரீஶூத்³ரபா³லிஶாதி³ம்ய உச்சி²ஷ்டம் ந ப்ரதா³பயேத் ।
யதி³ த³த்³யாத் ப்ரமாதே³ந ந தத்³க³ச்ச²தி தாந் பித்ரூ’ந் ॥
ஆஹிதாக்³நி:ஸதா³ பாத்ரம் ஸதா³ பாத்ரம் து வேத³வித் ।
பாத்ராணாமுத்தமம் பாத்ரம் ஶூத்³ராந்நம் யஸ்ய நோத³ரே ॥
புநர்போ⁴ஜநமத்⁴வாநம் பா⁴ராத்⁴யயநஸங்க³மம் ।
தா³நம் ப்ரதிக்³ரஹம் ஹோமம் ஶ்ராத்³த⁴பு⁴க்சாஷ்ட வர்ஜயேத் ॥
த³ந்ததா⁴வநதாம்பூ³லம் நக²கேஶநிக்ரு’ந்தநம் ।
கர்தா சைவ து பூர்வேத்³யுர்போ⁴க்தா சைவ பரேऽஹநி ॥
த³ந்ததா⁴வநதாம்பூ³லம் க்ஷௌராப்⁴யங்க³நபோ⁴ஜநம் ।
ரத்யௌஷத⁴பராந்நம் ச ஶ்ராத்³த⁴கர்தா விவர்ஜயேத் ॥
ஶ்ராத்³த⁴கர்தா பரஶ்ராத்³த⁴ம் யஸ்து பு⁴ஞ்ஜீத லோலுப: ।
நஷ்டம் ப⁴வதி தச்ச்²ராத்³த⁴ம் ரௌரவம் நரகம் வ்ரஜேத் ॥
நிமந்த்ரிதேऽத்⁴வாநக³தே புநர்பு⁴க்த்வா து வாயஸம் ।
கரோதி கர்ம யத் க்³ரு’த்⁴ர: க்³ராமஸூகரஸங்க³மாத் ॥

ப்ரதிக்³ரஹேஷு தா³ரித்³ர்யம் தா³நம் நிஷ்ப²லமேவ ச ।
ஹோமே து குஷ்ட²ரோகீ³ஸ்யாத் ஸ்வாத்⁴யாயைர்ம்ரு’த்யுமாப்நுயாத் ॥
யஸ்யாந்ரு’சஸ்து பு⁴ங்க்தே தஸ்ய வித்³தி⁴ ப்³ரஹ்மைவ வித்தம் புருஷஸ்ய கேவலம் ।
த⁴ர்ம:ஸ்வதா⁴யாம் சரதே த³தா³தி ச ஸத்யம் ரஸ:ஸ்வாது³தமோ ரஸாநாம் ।
ஸத்யம் ஶ்ரைஷ்ட்²யம் வ்யாஹ்ரு’தீநாம் ததை²வ ப்ரஜ்ஞாநம் ஸப்தமம் ஜீவநாநாம் ॥
ப்³ராஹ்மணாதிக்ரமோ நாஸ்தி மூர்கோ² மந்த்ரம் விவர்ஜயேத் ।
ஜ்வலந்தமக்³நிமுத்ஸ்ரு’ஜ்ய ந ஹி ப⁴ஸ்மநி ஹூயதே ॥
ய: ஶதம் ச ஸஹஸ்ராணாம் ஸஹஸ்ரம் ஶ்ராத்³த⁴ ஆசரேத் ।
ஏகஸ்மாந்மந்த்ரவித் பூத:ஸர்வமர்ஹதி ப்³ராஹ்மண:॥
ப்³ராஹ்மணாநாம் ஸஹஸ்ரேஷு பு⁴க்த்வா து நவ ஸப்த ச ।
ப⁴வந்தி ஜ்ஞாயிகே பூ⁴த்வா த்⁴யாயிகே ச ந ஸம்ஶயேத் ॥
குக்ஷௌ திஷ்ட²தி யஸ்யாந்நம் வேதா³ப்⁴யாஸேந ஜீர்யதே ।
குலம் தாரயதே தேஷாம் த³ஶபூர்வா த³ஶாபராம் ॥
ப்³ராஹ்மணோ த்³விபதா³ம் வர: । சதுஷ்பதா³ம் கௌ³ருத்தமா । லோஹாநாம்
காஞ்சநம்
வரம் । திலேஷு தைலம் த³தி⁴நீவ ஸர்பி: । யதா³பஸ்ஸ்ரோதஸ்ஸரண்யோரிவாக்³நி:
।
ஏவமாத்மாத்மநி ஜாயதே ॥
ஸத்யேநைநம் மநஸா ஸாது⁴ பஶ்யதி ஸத்யேநைநம் மநஸா வாசம் நயதி ॥
ப்ராங்முகா²ஶ்ச ஸுரா ஹவ்யம் பிதரஶ்சாப்யுத³ங்முகா:² ।
ப்ரதிக்³ரு’ஹ்ணந்தி ஸம்பா³த⁴மக்³நிநா ப்³ராஹ்மணேந ச ॥
வேதா³த்⁴யாயீதி யோ விப்ர:ஸததம் ப்³ராஹ்மண:ஸ்தி²த: ।
ஸாசார:ஸாக்³நிஹோத்ரீ ச ஸோऽக்³நிர்வை கவ்யவாஹந:॥
விகிரம் ப்ரகிரம் த³த்³யாத்³விகிரம் ஹ வை ப்ரகிரம் பு⁴ஞ்ஜீத ।
த்ரு’ப்திரூபாணி த³ர்ஶயந் ॥
பரிஶ்ரிதே த்வேவ த³த்³யாத³த்³த்⁴லீகா ஹி பிதர:ஸ்ம்ரு’தா: ।
க்ரவ்யாதா:³ பிதரஸ்ஸர்வே திலஜ்யோதிர்க்⁴ரு’தப்ரியா:॥

தே³ஶகாலபாத்ரமந்த்ராஷ்டஶௌசேப்ஸா: க்ரு’ஷ்ணபக்ஷக்ஷயோத்ஸவா:॥
உச்சி²ஷ்டம் ஶிவநிர்மால்யம் வமநம் ம்ரு’தகர்படம் ।
ஶ்ராத்³தே⁴ ஸப்த பவித்ராணி தௌ³ஹித்ர:குதபஸ்திலா:॥
த்ரீணி ஶ்ராத்³தே⁴ பவித்ராணி தௌ³ஹித்ர:குதபஸ்திலா: ।
த்ரீணி சாத்ர ப்ரஶம்ஸந்தி ஶௌசமக்ரோத⁴மத்ஸரா:॥
தி³வஸஸ்யாஷ்டமே பா⁴கே³ யதா³ மந்தா³யதே ரவி: ।
ஸ கால:குதபோ நாம பித்ரூ’ணாம் த³த்தமக்ஷயம் ॥
ஆரப்⁴ய குதபே ஶ்ராத்³த⁴ம் குர்யாதா³ரோஹணம் பு³த: ⁴ ।
விதி⁴ஜ்ஞா விதி⁴மாஸ்தா²ய ரோஹிணீம் நைவ லங்க⁴யேத் ॥
ரௌஹிணீம் லங்க⁴யேத்³யஸ்து ஜ்ஞாநாத³ஜ்ஞாநதோऽபி வா ।
ஆஸுரம் தத்³ப⁴வேச்ச்²ராத்³த⁴ம் பித்ரூ’ணாம் நோபதிஷ்ட²தே ॥
யாதுதா⁴நாஶ்ச ரக்ஷாம்ஸி பிஶாசா அஸுராஸ்ததா² ।
ஏதே ஹரந்தி வை ஶ்ராத்³த⁴ம் தை³வம் யத்ர நிவர்தயேத் ॥
ராக்ஷஸம் ப⁴வதி ஶ்ராத்³த⁴ம் தை³வம் யத்ர நிவர்தயேத் ।
தத்ர ரக்ஷாம்ஸி பைஶாசா ந ச வித்³வேஷ்டி யோ ஜந:॥
புரோ தே³வா: ப்ரபத்³யந்தே பஶ்சாத்³தை³வம் விஸர்ஜயேத் ।
பக்ஷைஸ்து குக்குடோ ஹந்தி நிகர்ஷேண து ஸூகர ।
ஆக³தம் க³தயா ஶ்வாநம் சக்ஷுஷா வ்ரு’ஷளீபதி:॥
யஸ்ய தே³ஶம் ந ஜாநாதி நாமகோ³த்ரே த்ரிபூருஷம் ।
கந்யாதா³நம் பித்ரு’ஶ்ராத்³த⁴ம் நமஸ்காரம் ச வர்ஜயேத் ॥
யஸ்ய வேத³ஶ்ச வேதீ³ ச விச்சி²த்³யேதே த்ரிபூருஷம் ।
ஸ வை து³ர்ப்³ராஹ்மணோ நாம ஸர்வகர்மப³ஹிஷ்க்ரு’த:॥
அஷ்டவர்ஷா ப⁴வேத் கந்யா நவவர்ஷா து ரோஹிணீ ।
த³ஶவர்ஷா ப⁴வேத் கௌ³ரீ ஹ்யத ஊர்த்⁴வம் ரஜஸ்வலா ॥
பித்ரு’கே³ஹேஷு யா கந்யா ரஜ: பஶ்யத்யஸம்ஸ்க்ரு’தா ।
ஸா கந்யா வ்ரு’ஷளீ நாம தத்பதிர்வ்ரு’ஷளீபதி:॥
வ்ரு’ஷளீபதிபு⁴க்தாநி ஶ்ராத்³தா⁴நி ச ஹவீம்ஷி ச ।
பிதரோ ந ப்ரதிக்³ரு’ஹ்ணந்தி தா³தா ஸ்வர்க³ம் ந க³ச்ச²தி ॥

மஹிஷீத்யுச்யதே பா⁴ர்யா ப⁴கே³நோபார்ஜிதம் த⁴நம் ।
தத்³த்³ரவ்யமுபஜீவந் ய:ஸ வை மாஹிஷிக:ஸ்ம்ரு’த:॥
ஸமர்க⁴ம் த⁴நமுத்³த்⁴ரு’த்ய மஹார்க⁴ம் ய: ப்ரயச்ச²தி ।
ஸ வை வார்து⁴ஷிகோ நாம ப்³ரஹ்மவாதி³ஷு க³ர்ஹித:॥
அக்³ரே மாஹிஷிகம் த்³ரு’ஷ்ட்வா மத்⁴யே து வ்ரு’ஷளீபதிம் ।
அந்தே வார்து⁴ஷிகம் த்³ரு’ஷ்ட்வா நிராஶா: பிதரோ க³தா:
ஶ்வித்ரீ குஷ்டீ² ததா²சைவ குநகீ² ஶ்யாவத³ந்தக: ।
ரோகீ³ஹீநாதிரிதாங்க:³ காண: பங்கு:³ புநர்ப⁴வ:॥
அவகீர்ணீ குண்ட³கோ³ளாவாயுதீ⁴ பரதா³ரக:³ ।
ப்⁴ரு’தகாத்⁴யாபக: க்லீப:³ கந்யாதூ³ஷ்யபி⁴ஶஸ்தக:॥
மித்ரத்⁴ருக் பிஶுநஶ்சைவ விக்ரயீ வேத³நிந்த³க: ।
மாதாபித்ரு’கு³ருத்யாகீ³குண்டா³ஶீ வ்ரு’ஷளாத்மஜ:॥
பரபூர்வாபரஸ்தேந ஶூத்³ரஜ: ஶ்ராத்³த⁴கர்மணி ।
ரஜஸ்ஸ்த்ரீஸங்க³மீ சைவ பரோபத்³ரவகாரிண:॥
தே³வப்³ராஹ்மணகா⁴தீ ச தேஷாம் த்³ரவ்யாபஹாரிண: ।
ஏதே கு³ணா ந வக்தவ்யா: ஶ்ராத்³த⁴கர்மப³ஹிஷ்க்ரு’தா:॥
ப்⁴ராதந்வா போ⁴ஜயேச்ச்²ராத்³த⁴ம் புத்ரம் வாऽபி கு³ணாந்விதம் ।
ஆத்மா ச வாऽபி பு⁴ஞ்ஜீத ந விப்ரம் வேத³வர்ஜிதம் ॥
தேப்⁴ய: ஶ்ராத்³த⁴ம் து த³த்தம் சேத்தச்ச்²ராத்³த⁴ம் நிஷ்ப²லம் ப⁴வேத் ।
நிராஶா: பிதரஸ்தஸ்ய யாந்தி தே³வா:ஸஹர்ஷிபி:⁴ ॥
மத³மோஹேந ய: ஶூத்³ர்யாம் புத்ரமுத்பாத்³யதே த்³விஜ: ।
யாவத்திஷ்டே²த் ஸ வை பூ⁴மௌ தாவத்திஷ்டே²த் ஸுதா³ருணே ॥
க்ஷீரம் வா த³தி⁴ வா தைலம் தக்ரமாஜ்யம் மதூ⁴நி ச ।
ஏதேஷாம் விக்ரயீ விப்ரோ ரௌரவம் நரகம் வ்ரஜேத் ॥
யாவது³ஷ்ணம் ப⁴வத்யந்நம் தாவத்³பு⁴ஞ்ஜீத வாக்³யத: ।
பிதரஸ்தாவத³ஶ்நந்தி யாவந்நோக்தா ஹவிர்கு³ணா:॥
ஹவிர்கு³ணா ந வக்தவ்யா: பிதரோ யாவத³ர்பிதா: ।

த்ரு’ப்தைஸ்து பித்ரு’பிபி: ⁴ பஶ்சாத்³வக்தவ்யம் ஶோப⁴நம் ஹவி:॥
ய இமாம் தே³வீமிஹ வேத³ஸர்வம்
ஸர்வேஷு பூ⁴தேஷு ப்ரதிஷ்டி²தாநாம் ।
ஸதீ நைநம் பஶ்யந்தி ஹ்ரு’த³யம் ந ஶோகா:
ந புத்ரதா³ரா: பஶுசோத³மாஹிதம் ॥
அபாம் ரஸௌ மது⁴நஸ்ஸர்பிஷஶ்ச க்ஷீரஸ்ய சாந்நஸ்ய ச ஸம்ஸ்தி²தஸ்ய ।
ஏதே ரஸாநாம் ஸரஸேந ஶ்ராத்³த⁴ம் ப்ராப்நுவந்தி வாக்³யதாநாம் ஸம்யுதாநாம் ॥
உதே³ஹிஸூர்யம் வரம் வ்ரு’ணீஷ்வேதி ராஜோவாச பஞ்சேமாநி ரத்நாநி
கௌ³ர்மேऽஜஸ்ரம் து³ஹ்யதி ।ஹவிர்மேऽஜஸ்ரம் வில்ரு’ஹதி । த்விஷிர்மேऽஜஸ்ரம்
பிநஷ்டி । ரதோ² மே ஸர்வாந் ஸமுத்³ராந் ஸம்யாதி ।ஆதி³த்யவர்ணே இமே
மணிகுண்ட³லே இதி । அதோ² ஹ்யேவமேவைஷாமேகம் வ்ரு’ணீஷ்வேதி ।
ப்³ராஹ்மண
உவாச । யாவத்ஸம்ப்ரு’ச்ச²ஸீதி பா⁴ர்யாம் ஸமப்ரு’ச்ச²த் ।ஹவிர்க்³ரு’ஹாணேதி
பா⁴ர்யோவாச । புத்ரம் ஸமப்ரு’ச்ச²த் । ரத²ம் க்³ரு’ஹாணேதி புத்ர உவாச ।
கந்யாம் ஸமப்ரு’ச்ச²த் । மணிகுண்ட³லே இதி கந்யோவாச । தா³ஸீம் ஸமப்ரு’ச்ச²த்
।
த்³ரு’ஷத³ம் க்³ரு’ஹாணேதி தா³ஸ்யுவாச । அநுபேத்யோவாச ஹவிர்பா⁴ர்யா ரத²ம்
புத்ர: கந்யா மணிகுண்ட³லே த்³ராஸீ த்³ரு’ஷத³மிச்ச²தி
கா³மஹம் ஶிபி³ஸப்தமே இதி ।ஸர்வாண்யேவமேவைநம் த³தா³மீதி ஹோவாச
வ்ரு’க³த³ர்விஸ்ததி³த³மிதிஹாஸோ ப்³ரஹ்மாதி³த்ய: புரோகா³ய । புரோக:³காஶ்யபாய
।
காஶ்யபோ ப⁴ரத்³வாஜாய । ப⁴ரத்³வாஜ: ப³ஹுபி:⁴ அநேகமஹாராஜாய ।
தத: ப்ரச்ய.... ... த⁴நபதேர்த்³விஜ: ப்³ராஹ்மணகுலே
ஜாதஸ்ம...... ப⁴வதி ॥
ஸப்தஜந்மக்ரு’தாத்பாபாந்முச்யதே யஸ்து பர்வபி: ⁴ ।
கந்யாக³தே யதா³ஸூர்யே திஷ்ட²ந்தி பிதரோ க்³ரு’ஹே ॥
தி³நே தி³நே க³யாதுல்யம் ப⁴ரண்யாம் க³யபஞ்சகே ।
த³ஶதுல்யம் வ்யதீபாதே பக்ஷமத்⁴யே து விம்ஶதி:॥
த்³வாத³ஶ்யாம் ஶதமித்யாஹுரமாவாஸ்யாம் ஸஹஸ்ரகம் ।
ஆஶ்வயுக்சு²க்லபக்ஷஸ்ய த்³விதீயாமயுதம் ப²லம் ॥

அந்நேந வாऽத²வா யேந ஶாகமூலப²லேந வா ।
தஸ்மாத் ஸர்வப்ரயத்நேந குர்யாச்ச்²ராத்³த⁴ம் மஹாலயம் ॥
ஶூந்யா ப்ரேதபுரீ தத்ர யாவத்³வ்ரு’ஶ்சிகத³ர்ஶநாத் ।
வ்ரு’ஶ்சிகா த³ர்ஶநம் யாந்தி நிராஶா: பிதரோ க³தா:॥
தத:ஸ்வப⁴வநம் யாந்தி ஶாபம் த³த்வா ஸுதா³ருணம் ।
அஹோவந்நவாச்யமிதி கேசித் பிதரோ வத³ந்தி ॥
அபுத்ராஶ்சைவாபஶவோ லோகே ஸந்தி ச நிந்தி³தா: ।
ரௌரவே நரகே கோ⁴ரே யாவதா³பூ⁴தஸம்ப்லவாத் ॥
ஏஷ்டவ்யா ப³ஹவ: புத்ரா யத்³யேகோऽபி க³யாம் வ்ரஜேத் ।
யஜேத வாऽஶ்வமேத⁴ம் வா லீலம் வா வ்ரு’ஷமுத்ஸ்ரு’ஜேத் ॥
ஶ்வேத:கு²ரவிஷாணாப்⁴யாம் முகே² புச்சே² ச பாண்டு³ரம் ।
ரோஹிதோ யஸ்து வர்ணேந ஸ லீலோ வ்ரு’ஷ உச்யதே ॥
கௌ³ரீம் வா வரயேத் கந்யா சரேத்³வா ஶ்ரவணே... ந்தி ஜபதி ॥
அத² ஸம்ஹிதாயாம் ப²லமவாப்நோதீத்யாஹ ப⁴க³வாந் ப்³ரஹ்மா । அஷ்டௌ
ப்³ராஹ்மணாந்
ஸம்யக் க்³ராஹயேந்மேதா⁴வீ ப⁴வேத் । வர்ஷஶதம் ச ஜீவேத் ।ஷட³ங்க³ம் ச
வேத³மவாப்நுயாத் ॥
வ்ரு’த்³தோ⁴ வஸூநி புரோவாச புத்ரேப்⁴ய: பரமம் நிதி⁴ம் ।
ஏதத்³வோ த⁴நமார்யாணாம் மந்த்ராஶ்சைவ வ்ரதாநி ச ॥
நமோ நமஶ்ச மந்த்ராஶ்ச வ்ரதாநி ச நமோ நம: ।
ஏதத் ஸகலம் ப்³ரஹ்மப்ரணவஸ்துதி: காண்வஶாகே² பாரயேதி ॥
இதி இதிஹாஸோபநிஷத் ஸம்பூர்ணா ।
ஶ்ராத்³த⁴காலே விஶ்ஷேண பித்ரூ’ணாம் த³த்தமக்ஷயம் ।
மநோஜவ ஆயமாநோஆயா .... தரத்பரம் ॥
தி³வம் ஸுபர்ணம் க³த்வாயா ஸோமம் வ .... மஹத் ।
ஸுபர்ணோऽஸி க³ருத்மாந் தி³வம் க³ச்ச²ஸுவ: பத ॥
யஸ்திலஜ்யோதிஸ்த்ரிம்ஶத் வ்ரு’ஷாத³ர்விஸுவ: பத ॥

